
GOUVÈNÈ CUOMO ANONSE PLIS PASE $9 MILYON DOLA SIBVANSYON POU 

PWOGRAM PI BON FINANSMAN POU BUFFALO AN 

 
 
Gouvènè Andrew M. Cuomo te anonse jodi a ke 14 pwojè, ki gen ladan yo senk sou Kot 
Lès Buffalo an, te resevwa sibvansyon finansman ki totalize $9,130,042 atravè Dezyèm 
Etap pwogram Pi Bon Finansman Pou Buffalo an (Better Buffalo Fund). Finansman sa se 
debloke pou kapab sipòte pwojè yo ki ankouraje dansite ak kwasans nan kòridò transpò yo, 
epi revitalize distrik komèsyal ki nan vwazinaj la yo. Dezyèm etab finansman sa pral ede 
konplete renovasyon de plis pase 250 pyès kay rezidansyèl, ak plis pase 140,000 pye kare 
espas komèsyal ak vitrin makèt, pandan l’ap favorize plis pase $131.4 milyon dola nan 
envestisman prive. 
 
“Reyaparisyon Buffalo an te vin tounen yon modèl nasyonal pou relèvman ekonomik lan, 
epi gras a nouvèl etap finansman sa, pwogrè sa pral fè yon lòt pa annavan jounen jodi an”, 
se sa Gouvènè Cuomo te deklare. “Envestisman ke y’ap fè yo atravè pwogram Pi Bon 
Finansman Pou Buffalo an sipòte non sèlman revitalizasyon katye yo te bliye yo, men tou 
yo asire ke tout abitan yo gen aksè a sant travay yo k’ap emèje nan vil lan. Tip apwòch 
olistik sa se sa ki te ede rejyon sa rebondi, epi nou rete angaje pou ede li atenn nivo ki 
menm pi wo ankò.” 
 
Anonse kòm yon pati nan inisyativ Milya Dola Buffalo Gouvènè Cuomo an, Pwogram Pi Bon 
Finansman Pou Buffalo (Better Buffalo Fund) an te gen kòm objektif pou kreye katye ki 
dinamik, ki gen plizyè fonksyon, ak anpil dansite, pandan l’ap amelyore aksè a sant travay 
majè yo, nan kreye lyen sikilasyon ak transpò ki pi fò ant sant travay ki nan vwazinaj yo, 
fòmasyon travay ak sèvis yo. Aplikan yo ka aplike pou sibvansyon ak prè renouvlab atravè 
Fon Better Buffalo pou youn nan de inisyativ yo —Devlopman Transpò Oryante ak Ri 
Prensipal Buffalo yo. 
 
Lyetnan Gouvènè Kathy Hochul te deklare, “Vil Buffalo se kè jefò Eta New York yo pou 
leve epi rekonstwi tout ekonomi rejyon nò an. Atravè pwogram Pi Bon Finansman Pou 
Buffalo an, nou ap bay zòn batiman yo yon vil ki pi dinamik atravè renesans vwazinaj ak 
koridò biznis li yo. Sibvansyon sa jounen jodi an se yon lòt ekzanp angajman san relach 
Gouvènè Cuomo an pou li pote yon nouvèl epòk espwa, opòtinite ak pwosperite nan Rejyon 
Lwès New York lan.” 
 
Nan premye etap pwogram Pi Bon Finansman Pou Buffalo an, ki te anonse pou Avril 2015, 
yo te depanse $11.7 milyon dola nan 21 pwojè, ki ap kontribiye nan renovasyon de plis 
pase 200 pyès kay rezidansyèl, ak plis pase 50,000 pye kare espas komèsyal ak vitrin 
makèt, pandan l’ap favorize $92 milyon dola nan envestisman prive. 

Pral gen yon twazyèm etap finansman nan pwogram Pi Bon Finansman Pou Buffalo an nan 
ane 2017 lan ki pou kontinye ak revitalizasyon katye Buffalo yo ak lari prensipal yo. Empire 
State Development pral kontinye bay asistans teknik a kèk nan ONG yo ki kapab bezwen 
asistans nan preparasyon pou pwochèn etap finansman Lari Prensipal yo nan pwogram Pi 
Bon Finansman Pou Buffalo an. 
 
Howard Zemsky, ki se Prezidan, CEO & Komisè Empire State Development, te 
deklare, “Pwogram Pi Bon Finansman Pou Buffalo an se inisyativ ki pote mak nou, pou 
kapab revitalize koridò komèsyal Buffalo yo epi fè abitan yo tounen nan vwazinaj vil la yo. 
Pwojè yo atribiye jodi a pral ranfòse kominote nan vil lan yo, epi sekirize avni ekonomik yo.” 
 
James S. Rubin, ki se Komisè Renouvèlman Kominote & Kay Eta New York, te 
deklare, “Pwogram Pi Bon Finansman Pou Buffalo Gouvènè an ap jenere opòtinite 
ekonomik atravè Buffalo, epi tout rejyon an pral benefisye. Pwojè sa yo se yon envestisman 
nan avni Buffalo, nan kreye kominote ki dirab, atiran, epi k’ap ofri yon bon jan kalite lavi pou 
abitan yo ak yon anviwònman solid pou biznis yo.” 
 
Satish K. Tripathi, Ko-Prezidan Konsèy Devlopman Ekonomik Rejyonal Rejyon Lwès 
New York ak Prezidan Inivèsite nan Buffalo, te deklare, “Pwogram Pi Bon Finansman 
Pou Buffalo an ap travay pou kreye yon vil ki totalman abitab, ak kominote ki enkliziv, ki 
revitalize. Pwojè sa yo gen opòtinite pou retounen dinamize zòn ki te pi neglije yo nan vil 
nou an, epi fè amelyorasyon reyèl nan kalite lavi a.” 
 
Jeff Belt, Ko-Prezidan Konsèy Devlopman Ekonomik Rejyonal Rejyon Lwès New York 
epi Prezidan SolEpoxy, te deklare, “Pwogram Pi Bon Finansman Pou Buffalo an konbine 
resous leta, sektè prive ak lokal, pou fè envestisman kapital ki sible nan zòn priyoritè yo nan 
vil la. Pwojè sa yo ke yo te anonse jounen jodi a pral travay pou fè avanse dinamism ak 
dirabilite ekonomik sou yon peryòd tan ki long nan Buffalo.” 
 
Byron Brown, ki se Majistra Buffalo, te deklare, “Yon lòt fwa ankò pwogram Pi Bon 
Finansman Pou Buffalo an ap sipòte pwojè atravè Vil Buffalo yo ki pral ranfòse kwasans 
biznis lokal yo, epi ogmante opsyon travay ak lojman yo nan koridò yo ki desèvi pa transpò 
piblik. Senk nan 14 pwojè benefisyè yo te sitiye nan Kot Lès Buffalo an -- nan kominote kote 
rekonpans sa yo ta pral ajoute plis enpak nan konstwi katye ki pi solid epi amelyore kalite 
lavi a. Mwen remèsye Gouvènè Cuomo pou sipò ak patenarya pèmanan li pou vil nou an 
atravè pwogram Milya Dola Buffalo an, ki ap ankouraje nouvèl opòtinite ak optimis nan 
mitan abitan nou yo.” 
 
Senatè Tim Kennedy te deklare, “Menm jan pwogram Pi Bon Finansman Pou Buffalo an 
kontinye envesti nan kwasans entèlijan nan koridò transpò nou yo, se menm jan tou l’ap 
envesti nan konektivite ak nivo sikilasyon nan vil nou an k’ap kontinye revitalize a. Ansanm, 
n’ap etabli yon rezo ki entegre ant kote n’ap travay, viv ak pase tan nan pran plezi yo, epi 
benifisyè jounen jodi yo pral vin tounen yon pati nan rezo sa, kreye plis opòtinite pou katye 
dinamik yo ke abitan nou yo merite. Mwen remèsye Gouvènè Cuomo ak Empire State 
Development pou angajman pèmanan yo nan kwasans transfòmatif sou yon peryòd tan ki 
long nan Buffalo.” 
 
Crystal Peoples-Stokes, ki se Manm Asanble, te deklare, “Pwogram Pi Bon Finansman 
Pou Buffalo an te ede pote atansyon sou koridò komèsyal yo ak katye yo ki toupatou nan 



Vil Buffalo, kreye yon sinèji epi favorize kolaborasyon pou òganizasyon sa yo kapab pataje 
lide ak pi bon pratik yo. Inisyativ Milya Dola Buffalo Gouvènè Cuomo an kontinye pote 
chanjman ki vizib nan peyizaj lari nou yo, epi ankouraje envestisman prive toupatou nan 
Buffalo. Pou dezyèm etap pwogram Pi Bon Finansman Pou Buffalo an, anviwon $9 milyon 
dola sektè piblik te favorize plis pase $130 milyon dola nan sektè prive a. Anons sa jounen 
jodi a ki te fèt nan Teyat Varsity ki sou Bailey Avenue an, te prezante envestisman leta yo 
nan tout Vil Buffalo an. Mwen remèsye Gouvènè Cuomo poutèt li fè jodi a vin tounen yon 
reyalite, epi pou envestiman pèmanan yo nan Queen City.” 
 
Sean Ryan, ki se Manm Asanble, te deklare, “Fokis Gouvènè Cuomo sou Rejeyon Lwès 
New York lan ansanm ak pwogram Milya Dola Buffalo an, te kontinye bay resous ki enpòtan 
pou devlopman Nouvo Buffalo an. Soti depi nan enfrastrikti transpò pou rive nan devlopman 
vwazinaj lan, pwogram Pi Bon Finansman Pou Buffalo an ap envesti nan avni Buffalo. 
Pwojè yo ke yo te anonse jounen jodi a pral asire ke katye yo ki atravè vil lan pral prepare 
pou kwasans ak devlopman.” 
 
PWOJÈ KI FINANSE YO NAN PWOGRAM PI BON FINANSMAN SIBVANSYON POU 
BUFFALO AN 
 
Pwojè Ki Finanse pou Devlopman ki Oryante nan Domèn Transpò 
**Nèf prim Devlopman Ki Oryante nan Domèn Transpò ki totalize $7,769,134 nan 
sibvansyon ak lajan prè. 
Yon sibvansyon ak fon prè renouvlab pou jiska $2 million dola nan finansman ki pa sifi pou 
pwojè ranplisaj kapital oubyen reyitilizasyon ki adapte yo, ki ap ankouraje anpil devlopman 
(lojman, travay ak komès an detay) nan yon distans apye de 0.8 kilomèt pou rive nan 
estasyon arè transpò yo ki nan Main Street, Niagara Street, Bailey Avenue, Utica Street 
Grant Street ak koridò Fillmore Avenue yo; epi ankouraje itilizasyon mwayen transpò ki gen 
plizyè modèl yo, epi estimile aktivite pyetonal atravè lavant an detay, ak biznis ak sèvis yo ki 
baze sou katye yo, bon jan kalite espas piblik ak twotwa pyeton ki aksesib. 
 
Pilgrim Village Redevelopment (Campus Square) - $2,000,000 montan prè 
Aplikan: Pilgrim Village Associates III, L.P./NorthEllicott Management Inc. 
Adrès Pwojè: 91 Nora Lane, Buffalo 
Pwojè sa konsiste an reyamenajman Apatman Pilgrim Village yp, ki se yon pwopriyete 
prive, devlopman lojman Seksyon 8 ak nouvo konstwiksyon Espas Kanpis lan, ki se yon 
rezidans ki gen 152 pyès, pou plizyè fonksyon, plizyè jenerasyon, plizyè nivo revni, tay 
mwayèn ki bati sou yon espas ki mezire 350,000 pye kare. Redevlopman Pilgrim Village lan 
ak konstwiksyon nouvo batiman Espas Kanpis lan se yonn nan devlopman nouvo lojman a 
pri abòdab ki pi enpòtan nan Vil Buffalo an. Pwojè sa prevwa bay kòm rezilta 115 pòs 
travay pèmanan a tan plen, ak 550 pòs travay a tan plen dirèkteman nan konstwiksyon (ak 
yon kantite enpòtan nan travay sa yo ki vize abitan ki nan minorite yo, oubyen biznis ki 
posede pa moun ki nan minorite yo).  
 
Lekòl 77 - $1,553,974 montan prè 
Aplikan: Buffalo Neighborhood Stabilization Company, Inc. 
Adrès Pwojè: 429 Plymouth Avenue, Buffalo 
Konpayi Estabilizasyon Vwazinaj Buffalo (Buffalo Neighborhood Stabilization Company, 
BNSC) pral sibi reyamenajman konsiderab ak reyitilizasyon ki adapte de yon ansyen Lekòl 
Piblik Buffalo ki enpòtan o nivo istorik, ki gen twa etaj, ki mezire 80,605 pye kare, ki te 



konstwi an 1927, epi fè’l vin tounen yon sant kominotè pou plizyè fanmi, epi ki gen plizyè 
fonksyon. Pwojè sa pral kreye 30 apatman ki a pri abòdab pou granmoun aje yo. Premye 
etaj la ak mwatye nan batiman pral gen ladan yo divès itilizasyon, ki enkli biwo, espas atistik 
ak pou pèfòmans yo, ak yon sal jimnastik. Sant Anbochaj BNSC an pral ajoute tou yon 
konpozan devlopman mendèv ki solid. 
 
Rosanna Elizabeth VPAC Arts Campus - $1,500,000 montan prè 
Aplikan: 467 Richmond Avenue LLC 
Adrès Pwojè: 467 Richmond Avenue, Buffalo ak 531 West Ferry Street, Buffalo 
Pwojè redevlopman ki gen plizyè fonksyon an pral transfòme ansyen Legiz Metodis lan, ki 
te vid depi 20 lane, ak antrepo ki nan Grant Ferry Circle a, pou vin tounen Rosanna 
Elizabeth VPAC Arts Campus lan. Kanpis lan, ki enkli yon depo istorik ki mezire 63,500 pye 
kare ak yon zòn rezidansyèl degrade ki mezire 2,800 pye kare, pral gen ladan’l sis 
apatman, ki enkli yon nouvo espas ki mezire 2,000 pye kare ak de espas komèsyal ki pral 
sèvi omwen senk lokatè enpòtan, ak 60-100 itilizatè adisyonèl (èv atistiks yo, òganizasyon 
kominote yo) chak ane. 
 
510 Washington Street - $750,000 montan prè 
Aplikan: The Alexandre Apartments, LLC 
Adrès Pwojè: 510 Washington Street, Buffalo 
Se yon redevlopman ki gen plizyè fonksyon de yon depo istorik vid ki mezire 19,530 pye 
kare, pou vin tounen 12 apatman ak yon espas pou vant an detay anba nan redchose an 
pou yon boulanjri. 
 
Main St Louis - $600,000 montan prè 
Aplikan: Main St. Louis LP/Legacy. 
Adrès Pwojè: 810 Main Street ak 9 St. Louis Place, Buffalo 
Main St Louis pral gen ladan renovasyon yon batiman istorik ki disponib epi ki gen plizyè 
fonksyon, ak konstwiksyon yon nouvo batiman rezidansyèl nan Main Street nan Buffalo. 
Pwojè sa pral sipòte devlopman medikal ak komèsyal k’ap fèt lan nan Buffalo Niagara 
Medical Campus, menm jan ak abitan yo k’ap chèche mwayen pou viv anba lavil nan 
Buffalo. 
 
The Mattress Factory (Faktori Matla) - $500,000 montan prè 
Aplikan: Buffalo Mattress Factory LLC 
Adrès Pwojè: 170 Florida Street, Buffalo 
Faktori Matla LLC Buffalo (Buffalo Mattress Factory LLC) pral konvèti yon batiman entrepo 
ki prèske pa itilize ki mezire 40,000 pye kare ki sitiye sou Kot Lès Buffalo an, pou fè’l vin 
tounen 31 apatman ki gen pri ki baze sou mache an, espas biwo klas A, yon sant teyat 
pèfòmans atistik ki gen 127 plas, ak yon depo komèsyal.  
 
BracoLinwood - $365,160 montan prè 
Aplikan: Linwood-Allentown Preservation LLC 
Adrès Pwojè: 922 Main Street (a/k/a 12 Allen Street) ak 76 Grant Street, Buffalo 
Pwojè an enplike renovasyon de anvwion 18,977 pye kare ak 10 vitrin makèt ki nan espas 
komèsyal ki anba nan redchose an epi ki sitiye nan de batiman ki gen plizyè fonksyon, ak 
amelyorasyon adisyonèl yo. Yon batiman gen 36 chanm lwaye rezidansyèl ak anviwon 
11,577 pye kare espas komèsyal ki vid epi degrade. Lòt batiman an gen 26 chanm lwaye 
rezidansyèl ak anviwon 7,400 pye kare espas komèsyal ki vid epi degrade. 



136 North Pearl - $250,000 montan prè 
Aplikan: 136 North Pearl LLC/Heffler Management LLC 
Adrès Pwojè: 136 North Pearl, Buffalo 
Renovasyon de (2) batiman yo ki sitiye nan North Pearl Street pral bay kòm rezilta 8 
apatman ak konfò modèn ki gen pri ki baze sou mache an, ak sèvis pakin pou nèf machin. 
Yo pral mete pakin bisiklèt ak estasyon depo/reparasyon bisiklèt ki anndan batiman. 
 
Cold Springs on Main - $250,000 montan prè 
Aplikan: 1501 Main Group, LLC/Sinatra 
Adrès Pwojè: 1501 Main Street, Buffalo 
1501 Main Street pral kreye yon plan etaj ki ouvri pou lokatè yo epi fè plizyè modènizasyon 
nan batiman, ki gen ladan yo modènizasyon elektrik, HVAC, estriktirèl, planche, fasad ak vit 
yo, nouvo asfalt ki pou akomode pakin machin yo, nouvo kwizin komèsyal pou Mid City 
Bazaar lan, ak plizyè separasyon mi enteryè yo ki nesesè pou lokatè yo. 
 
Pwojè Ki Finanse nan Inisyativ Lari Prensipal Buffalo yo 
**Senk prim nan pwogram Lari Prensipal yo ki totalize $1,360,908 sibvansyon. 
Inisyativ Lari Prensipal Buffalo yo, ki se yon pwogram ki enspire de pwogram Lari Prensipal 
Eta New York yo, pral ede fè revitalizasyon anba lavil istorik yo ak distrik komèsyal yo ki 
nan vwazinaj la ki gen plizyè fonksyon yo. Pwogram lan te konsidere demann sibvansyon ki 
soti nan òganizasyon ONG yo, pou renovasyon batiman ak amelyorasyon espas piblik yo ki 
nan zòn diskrè ki gen plizyè fonksyon yo, ak kowòdinasyon dirèk ki soti nan asosyasyon 
biznis/òganizasyon ONG lokal ki baze sou kominote yo. Renouvèlman Kominote ak Kay Eta 
New York (New York State Homes and Community Renewal) yo pral jere sibvansyon sa yo.  
 
Better on Bailey Avenue- $300,000 sibvansyon 
Aplikan: University District Community Development Association Inc. 
Inivèsite Distrik Kominote Asosiyasyon Devlopman (University District Community 
Development Association, UDCDA) pral itilize fon sibvansyon yo pou travay ansanm ak 
pwopriyetè kay yo ki nan Bailey Avenue pou kapab renouvle epi reyamenaje vitrin makèt 
komèsyal yo. Travay sa pral favorize envestisman piblik ak prive ki enpòtan yo ki te fèt nan 
riyèl lan, epi kontinye ajoute sou jefò UDCDA yo pou repozisyone Bailey Avenue kòm yon 
koridò komèsyal k’ap pwospere nan kot lès la, epi sant aktivite pou ti biznis yo. Yo wè pwojè 
sa kòm yon konpozan kle nan estabilize vwazinaj Kensington-Bailey an apre dè dekad 
deklen, depopilasyon, epi san envestisman.  
 
Inisyativ Lari Prensipal Clinton Street Buffalo - $300,000 sibvansyon 
Aplikan: Schiller Park Community Services Inc. 
Schiller Park Community Services Inc. pral itilize fon sibvansyon yo pou ede fè renovasyon 
vitrin makèt yo ak batiman komèsyal yo ki nan Bailey Avenue pou rive nan liy Vil lan. Yo 
espere pwojè sa ap favorize Vil Buffalo ansanm ak finansman pwopriyetè prive yo pou 
kapab kontinye ak revitalizasyon distrik komèsyal Clinton Street lan.  
 
Inisyativ 1 Jefferson Avenue - $300,000 sibvansyon 
Aplikan: Citizens Alliance Inc. 
Citizens Alliance (CA), an kolaborasyon ak Chanm Komès Nwa Rejyon Lwès New York lan 
(Black Chamber of Commerce of Western New York, BCCWNY), pral itilize fon sibvansyon 
yo pou ede fè revitalizasyon pwopriyete komèsyal yo ki bò Jefferson Avenue an. Finansman 
yo te mande yo pral ede jere montan depans renovasyon batiman yo, amelyorasyon fasad 



ak peyizaj lari yo, ranplasman tèt kay yo, renovasyon rezidansyèl yo, ak depans 
administratif pou reyalizasyon pwogram lan.  
 
Reviv Allentown - $300,000 sibvansyon 
Aplikan: Allentown Association 
Asosiyasyon Allentown te fòme depi plis pase 60 lane pou pwoteje vwazinaj Allentown lan, 
epi fòme premye distrik prezèvasyon nan Vil Buffalo an. Asosiyasyon an pral itilize 
finansman sibvansyon sa yo pou ede etablisman lokal ak pwopriyetè bisnis yo fè 
reyamenajman, restorasyon ak amelyorasyon nan pwopriyete yo. Pwojè an pral favorize 
envestisman prive pwopriyetè ki te envesti yo, pou kapab kontinye ak misyon asosiyasyon 
an ki se pou sèvi, restore epi pwoteje eritaj kiltirèl Allentown lan. 
 
Black Rock Village - Zòn Pi Wo Niagara Street - $160,908 sibvansyon 
Aplikan: BRRAlliance Inc. 
BRRAlliance Inc. pral itlilize finasnman sa yo pou ede fè renovasyon vitrin makèt yo ak 
apatman yo nan Niagara Street nan espas Black Rock Village la. Yo espere ke pwojè sa ap 
favorize finansman prive lokal yo pou kapab kontinye jefò revitalizasyon lari prensipal 
òganizasyon an. 

